Modulu Dos — Avaliason di Atividadi Kriminozu

Obijetivus di Dizenpenhu:

. Partisipantis ta konsigi diskreve diferensa entri aplikason subijetivu i aplikason obijetivu di
karakiteristikas, konportamentus i indikadoris di situason.
. Partisipantis ta konsigi diskreve pusivel ifeitu di “mudelus mental” na ora ki es ta toma un disizon

i na ses ason duranti kontakitu ku sidadon.

I. Suspeita Individualizadu i Pirfil Konportamental

A. Maioria di algen ta konkorda ma pirfil rasial é eradu i tanbe un manera mariadu pa ajentis di
pulisia para algen na strada. M4, kuazi nunka nu ka ta obi midia (radiu, tilivizon, jornal) o otus grupu ta
papia di manera “dretu” pa pulisia para algen na strada. Na verdadi, identifika atividadi kriminozu € ka
sinplis. Ki tipu di pistas ki un ajenti di pulisia ta uza pa invistiga atividadi kriminozu? Seréa Ki ajentis ten
limitason na ki situason ki es debe para algen na strada? Kal ki é diferensa entri bon trabadju di pulisia i
pratikas duvidozu?

B. Obijetivu des médulu é pa analiza kes diferenti feramentas i indikadoris ki ajentis ten pa faze
kontakitu ku sidadon. Ker dizer, nu ta ben tenta sklarese kes diferenti konpunenti di atividadi kriminozu

Ki ajentis ten Ki uza pa faze ses trabadju di difende lei i inpidi atividadis kriminozu. Intenson des médulu é
pa sklarese i djuda ajentis intende kes pista i prusesu ki es debe uza ora ki es ta faze avaliason di un
atividadi kriminozu.

C. Nu dividi "konpunentis di atividadi kriminozu" na tres katiguria baziku pa splika i sklarese
midjor: karakiteristikas, konportamentus, i indikadoris di situason.

1. Karakiteristikas € kes aspetu distintivu ki pode djuda na identifika un algen.

2. Konportamentus € kuzas ki un algen ta faze i ajenti pode obizerva-s diretamenti o nton un

tistimunha pode diskreve-s dipos.

3. Indikadoris di situason é otu konpunentis di atividadi kriminozu i es pode ser difinidu komu
sirkunstansias asosiadu, iventus o informason ki pode sujiri atividadi kriminozu.

D. Uzu di Konpunentis di Atividadi Kriminozu — Mudelus Mental

1. Mudelus mental ta djuda algen intende i klasifika informason. Ora ki nu ka sabe tudu informason
sobri un situason, nu ta kustuma ta “konpleta” kel informason ku nos spirénsias, valoris, kulturas i
krensas.

2. Mudelus mental ta djuda-nu filtra un monti di informason; es ta dizenvolve i es ta muda sima nu



ta ba ta ten novu informason i novu spirénsias. Normalmenti es ten un monti di eru i kontradison, ma es é
ton vagu ki algen pode uza-s mesmu ki es sta eradu.

3. Mudelus mental ta kria na un pérti primitivu di nos séribru ki ta txomadu Sistema Linbiku, ki se
funson prinsipal é subrivivénsia i ripruduson. Sistema Linbiku ta trabadja dibaxu di konsénsia i el ta sta
so el ta prusesa pirseson sensurial pa djobe si sta algun kuza ki pode ser un vantaji 0 un amiasa pa
subrivivénsia i ripruduson. So ten kualker pirseson ki el atxa ma pode ser un vantaji 0 un amiasa, ta ten
logu mudansas fiziol6jiku i mental, inkluindu liberason di orménius puderozu i formason di stadus mental
sima raiba, medu, o prazer. Kes mudansa la ta kontise antis di nu sabe ma es izisti i es ta afeta nos
sentimentu subijetivu sobri un situason i es ta afeta nos disizon tanbe.

Pamodi kel pérti di nos séribru li é primitivu i pamodi nu ta meste riaji rapidu i toma disizon faxi pa nu
pode subrivive, Sistema Linbiku ta uza steri6tipus baziadu na medus priparadu jenetikamenti, spirénsia
pisual, idukason i kultura. Pensamentu linbiku ta inklui kel tendénsia pa nu klasifika algen komu “nos” o
“es”. Keli ker dizer ma baziadu na karakiteristikas superfisial sima rasa, nu pode klasifika un algen di un
otu grupu komu prigozu ki nu debe kore del, o nton dretu ki nu debe konvive ku el.

Nos menti sta prugramadu pa dipende di pensamentu linbiku ora ki ten kualker situason ki pode ser
prigozu o kritiku. Asi, nu ta kria steriotipus baziadu na rasa ki ta influensia nos sentimentu subijetivu en
rilason a algen di otu rasa o etinia. Piskizas dja mostra ma sistema linbiku ta poi maioria di algen, mesmu
kes algen ki ka branku, ta pensa ma algen ki ka branku é prigozu, i es ta fika logu ku medu ora ki es odja
kes algen la.

4. Un pontu inpurtanti li ¢ ma nu ta uza mudelus mental ora ki sta faltanu algun informason. Keli
ker dizer ma si sta faltanu algun informason, si nu ka sabe kuza tudu, nu ta uza kes mudelu mental pa
djuda-nu intende.

Il. Konportamentu duranti un situason ki pulisia para algen

Es pérti di formason tene un senériu ki ta da pulisia i sidadon informason sobri kes situason ora ki pulisia
ta para algen.

A Prumeru parti di senariu ta mostra pontu di vista di pulisia, inkluindu maneras di para algen ki ka
ta rikumendadu, ma Ki ajentis ta uza sime.

B. Sugundu pérti di senériu ta mostra pontu di vista di kondutor, inkluindu konportamentus ki ka ta
rikumendadu, mé ki kondutoris ta ten sime.

C. Finalmenti, senariu ta mostra médi ki pulisia debe para algen i mddi ki kondutor tanbe debe
konporta, i ta mostra ma di kel manera la é mas midjor pa pulisia i pa kondutor.

